
 

 

 

 
 

ᒐᕙᒪᒃᑯᓐᓂ ᐃᓄᖕᓄᑦ ᑐᓴᒐᒃᓴᖅ 

ᖁᐱᕐᕆᓯᒪᓂᖅ ᓴᙱᒃᑎᑉᐸᓪᓕᐊᓲᒥᒃ ᐅᓄᖅᓯᕙᓪᓕᐊᖕᒪᑕ 

ᓄᓇᕗᒻᒥ 

 

ᐱᒋᐊᕐᕕᖓ: ᕕᕗᐊᕆ 19, 2025 

ᐃᓱᓕᕝᕕᖓ: ᕕᕗᐊᕆ 28, 2025 

ᓄᓇᕗᓕᒫᒧᑦ 90 ᑎᑦᑕᑯᓗᐃᑦ 

ᖁᐱᕐᕆᓯᒪᓂᖅ ᓴᙱᒃᑎᑉᐸᓪᓕᐊᓲᒥᒃ ᓄᓕᐊᕐᓂᒃᑯᑦ ᖁᐱᕐᕆᔾᔪᑕᐅᓲᖅ (STI) ᐅᓄᖅᓯᕙᓪᓕᐊᖕᒪᑕ 

ᓄᓇᕗᒻᒥ. ᖁᐱᕐᕆᓯᒪᓂᖅ ᓴᙱᒃᑎᑉᐸᓪᓕᐊᓲᒥᒃ ᐱᕐᔪᐊᕌᓘᓪᓗᓂ ᓄᓕᐊᕐᓂᒃᑯᑦ ᖁᐱᕐᕆᓯᒪᓂᖅ 

ᐊᐃᑦᑐᕐᓗᒍᑕᐅᓲᖅ ᐃᓄᖕᒧᑦ ᐊᑕᐅᓯᕐᒧᑦ ᓄᓕᐊᖅᑎᓪᓗᒍ. ᓯᐊᒻᒪᒍᓐᓇᕐᒥᔪᖅ ᐊᓈᓇᒥᑦ 

ᓄᑕᕋᓛᒥᓄᑦ ᐃᕐᓂᐊᕆᔭᐅᑎᓪᓗᒍ. 

ᖃᐅᔨᔭᐅᓵᓕᓂᖅ ᐋᓐᓂᕐᓇᙱᖦᖢᓂ ᓴᖅᑭᒐᔪᒃᑐᖅ 3-ᒥ 90-ᒧᑦ ᐅᓪᓗᓄᑦ ᓄᓕᐊᕐᓂᒃᑯᑦ 

ᐊᒃᑐᖅᓯᓚᐅᖅᑎᓪᓗᒍ ᖁᐱᕐᕆᓯᒪᔪᒥᒃ ᐃᓄᖕᒥᑦ. ᐊᒥᓱᑦ ᐃᓄᐃᑦ ᐅᔾᔨᕈᓱᖃᑦᑕᙱᑦᑐᑦ ᐋᓐᓂᐊᒥᒃ 

ᓲᖃᐃᒻᒪ ᐋᓐᓂᕐᓇᙱᒻᒪᑦ. 

ᐱᒻᒪᕆᐅᕗᖅ ᖃᐅᔨᓴᖅᑕᐅᒋᐊᒃᓴᖅ ᖁᐱᕐᕆᓯᒪᓇᓱᒋᑐᐊᕈᕕᑦ. ᖁᐱᕐᕆᓯᒪᓂᖅ 

ᓴᙱᒃᑎᑉᐸᓪᓕᐊᓲᒥᒃ ᒪᒥᓴᖅᑕᐅᑲᐅᑎᒋᓲᖅ ᐃᓅᓕᓴᐅᑎᓄᑦ ᖃᐅᔨᔭᐅᓵᓕᒃᐸᑦ. ᑭᓯᐊᓂ, 

ᖃᖓᙳᖅᐸᓪᓕᐊᑎᓪᓗᒍ, ᑲᒪᒋᔭᐅᙲᓐᓇᖅᐸᑦ ᐆᒻᒪᑎᒧᑦ, ᐊᐅᖕᒧᑦ ᐊᒻᒪ ᖃᕋᓴᕐᒧᑦ 

ᐱᐅᔪᓐᓃᕈᑕᐅᔪᓐᓇᖅᐳᖅ, ᐊᒻᒪ ᑐᖁᔾᔪᑕᐅᔪᓐᓇᖅᖢᓂ. ᐃᓄᐃᑦ ᖁᐱᕐᕆᓯᒪᔪᑦ 

ᓴᙱᒃᑎᑉᐸᓪᓕᐊᓲᒥᒃ ᐊᑦᑕᕐᓇᖅᑐᒦᓐᓂᖅᓴᐅᕗᑦ ᐱᑖᑐᐃᓐᓇᕆᐊᖃᕐᒪᑕ ᐊᓴᐱᒥᒃ/ᐊᐅᒃᑯᑦ 

ᐊᓐᓇᐅᒪᔾᔪᑎᖃᕈᓐᓃᕐᓂᕐᒥᒃ. 

ᐊᐃᑉᐸᖃᕐᓂᖅᓴᐅᒍᕕᑦ ᓄᓕᐊᑲᑕᕈᓘᔭᖅᐸᒡᓗᑎᑦ, ᐊᑦᑕᕐᓇᕐᓂᖅᓴᐅᓇᔭᖅᑐᖅ ᓄᓕᐊᕐᓂᒃᑯᑦ 

ᖁᐱᕐᕆᓯᒪᒍᕕᑦ. ᐅᔾᔨᖅᓱᕆᑦ − ᐃᓚᐅᖃᑕᐅᒍᕕᑦ ᐃᒥᐊᓗᓗᐊᖅᑐᓂᑦ ᓱᕐᕋᖕᓇᖅᑑᒪᔪᓂᒡᓗ, 

ᐱᑦᑕᐃᓕᑎᑕᐅᒋᐊᕐᓗᑎᑦ ᐅᓄᖅᓯᒋᐊᕐᓗᒍᓗ ᐃᓚᐅᖃᑕᐅᔪᓐᓇᕐᓃᑦ ᓴᐳᔾᔨᔾᔪᑎᓂᒃ ᐊᑐᙱᑎᓪᓗᑎᑦ 

ᓄᓕᐊᕐᓂᐊᕈᕕᑦ. ᐅᓲᑉ ᐴᖓᓂᒃ ᐊᑐᐃᓐᓇᖃᑦᑕᕈᕕᑦ ᓄᓕᐊᓕᕌᖓᕕᑦ 

ᐊᑦᑕᕐᓇᖅᑐᒦᙱᓐᓂᖅᓴᐅᔪᓐᓇᖅᐳᑎᑦ ᓄᓕᐊᕐᓂᒃᑯᑦ ᖁᐱᕐᕆᖃᑕᐅᓂᕐᒧᑦ. 



 

ᑭᒃᑯᑐᐃᓐᓇᕐᓄᑦ ᑐᓴᒐᒃᓴᐃᑦ ᐊᑐᐃᓐᓇᐃᑦ ᐃᓄᒃᑎᑐᑦ, ᖃᓪᓗᓈᑐᑦ ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ www.gov.nu.ca. 
Public Service Announcements are available in Inuktitut, English, Inuinnaqtun and French on www.gov.nu.ca. 
Kavamatkunnin Tuhaqtitaujukhat hailihimajun Inuktitut, Qablunaatun, Inuinnaqtun Uiuitullu uvani www.gov.nu.ca. 
Les messages d'intérét Public sont disponibles en inuktitut, en anglais, en inuinnaqtun et en français au www.gov.nu.ca. 

 

ᑐᓴᒐᒃᓴᓕᕆᔩᑦ 

ᖃᐅᔨᒃᑲᓐᓂᕈᒪᒍᕕᑦ ᖁᐱᕐᕆᔾᔪᑕᐅᓲᓂᒃ, ᐅᐸᒡᓗᒍ ᐅᕙᓐᓂᒃ ᓂᑲᒋᔪᖓ ᐃᑭᐊᖅᑭᕕᒃ 

ᖃᐅᔨᒋᐊᕐᓗᑎᓪᓘᓐᓃᑦ ᓄᓇᓕᔅᓯᓐᓂ ᐋᓐᓂᐊᕕᔅᓯᓐᓄᑦ. ᖃᐅᔨᓴᖅᑕᐅᓂᖅ ᖁᐱᕐᕆᓯᒪᓂᕐᒧᑦ 

ᐊᔪᕐᓇᙱᑦᑐᑯᓘᕗᖅ ᖃᐅᔨᔭᐅᔭᕆᐊᖃᙱᖦᖢᓂᓗ. 

 

### 

 

ᑐᓴᒐᒃᓴᓂᑦ ᖃᐅᔨᒋᐊᕐᕕᒃᓴᖅ:  

ᐱᐊᕆ ᐃᐊᓱ 

ᑐᓴᒐᒃᓴᓕᕆᔨᓄᑦ ᖃᐅᔨᒪᔨᑕᖅ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

867-975-5712 

pessoh@gov.nu.ca 

http://www.gov.nu.ca/
https://www.irespectmyself.ca/en/having-sex/stis/sti-testing
mailto:pessoh@gov.nu.ca

